
ABSTRAK 

Amalan pengubatan Islam mempunyai pelbagai dimensi yang unik. Ada sebahagiannya 

yang sudah dipelopori dan diamalkan dengan meluas. Ada juga yang masih belum dikaji 

sepenuhnya dan difahami dengan mendalam. Antara yang dapat dikenalpasti ialah 

rawatan menggunakan kaedah tepukan dan pukulan secara perlahan atau sederhana kuat 

yang dikombinasikan dengan bacaan ruqyah, zikrullah, muroqabah, selawat Nabi dan 

doa pada titik tertentu pada tubuh pesakit. Disebabkan tiada kajian secara mendalam 

dalam bidang ini, maka pelbagai persoalan timbul khususnya berkaitan dalil 

penggunaannya dan aplikasinya kepada pesakit. Justeru, kajian ini bertujuan untuk 

membina sebuah modul kaedah rawatan yang dikenali sebagai rawatan Refleksologi 

Spiritual Islam (RSI). Kajian ini merupakan kajian penerokaan (exploratory research) 

dengan mengaplikasikan pendekatan major-kualitatif dan minor-kuantitatif. Melalui 

pendekatan kualitatif, kebanyakan data diperolehi melalui kajian perpustakaan dan 

pemerhatian yang telah dilakukan oleh pengkaji selama 25 tahun terhadap kesan dan 

respon pesakit yang dirawat. Proses pembinaan modul ini mengaplikasikan model 

ADDIE (Analysis, Design, Develop, Implement & Evaluate) sebagai kerangka kerja. 

Melalui model tersebut, modul rawatan RSI melalui fasa Analisis (analysis) dokumen 

dan diikuti dengan reka bentuk (design) dan pembangunan (develop) draf modul. Draf 

modul RSI ini dibentang dan diulas oleh 5 orang pakar bidang. Pelaksanaan (implement) 

modul telah dilakukan terhadap 70 orang responden untuk dinilai (evaluate) 

keberkesanannya. Pada fasa tersebut, proses pengumpulan data menggunakan kaedah 

kuantitatif digunakan iaitu dengan mengadakan pemerhatian terhadap perbezaan sebelum 

dan selepas rawatan terhadap 70 responden yang mendapatkan rawatan bermula 1 Januari 

2019 sehingga 31 Mac 2019 di Pusat Rawatan Islam Manarah, Kuang, Selangor. Dapatan 

kajian ini adalah: (i) kaedah rawatan Refleksologi Spiritual Islam (RSI) mempunyai asas 

dalam Al-Quran dan sunnah; (ii) Modul kaedah rawatan RSI yang lengkap dan 

komprehensif telah dibangunkan; (iii) maklumbalas dari responden yang mendapatkan 

rawatan menggunakan kaedah RSI menunjukkan kesan yang positif. Hasil kajian ini 

menjadi asas untuk mengetengahkan rawatan Refleksologi Spiritual Islam sebagai salah 

satu cabang dari cabang-cabang amalan pengubatan Islam untuk membantu manusia 

menikmati kehidupan yang sihat dan sejahtera.  

ABSTRACT 

The Islamic medication practice has various dimensions. Some have been well 

established and widely practiced, and some are not yet being explored and understood in 

depth. Among those are the method of patting or moderate hit with combination of 

ruqyah, zikrullah, muroqabah, salawat dan doa to a certain point on one’s body. This 

study aims to develop a treatment module to help curing various diseases. It is known as 

Islamic Spiritual Reflexology (RSI). Basically, this study is an exploratory research 

which applies major-qualitative and minor-quantitative approaches. For qualitative 

method, the data is obtained through library studies and also 25 years observations by 

researcher on the effects and responses of patients who used RSI. To strengthen the 

module development, the ADDIE model (Analysis, Design, Develop, Implement & 

Evaluate) is used as a framework. The RSI module underwent the process of data 

analysis, followed by designing and developing its content. The draft of RSI module was 

evaluated by 5 field experts. Then, the module was applied on 70 respondents to evaluate 

its effectiveness. This phase involves a minor-quantitative method in which the process 

was done randomly and only met the minimum sampling requirements. The findings of 

this study are: (i) Islamic Spiritual Reflexology (RSI) treatment method has a basis in the 

Quran and sunnah; (ii) A complete and comprehensive RSI treatment module was 

developed; and (iii) feedback by patients who received treatment using RSI methods 

show positive effects. The findings established a ground for Islamic Spiritual Reflexology 

to be highlighted as one of the branches of Islamic medical practice in helping people 

enjoy a healthy and prosperous life. 

